
Ja _ku ta ležgSl sai

ja neiz jälgäbö, ta itkiz
yļ täm, rõkandõs: vKoks sa ka
tie udön sīes entšõs aigal,
mis sinnon armõks läksi Aga
ni se um salatot sin sil­
mad jedst. SĪepierast ku tul-
bödv pāvad, ku sin vijanikad
kanšt sin ymmar tlebod ja
sin ymmar _klõkšõbõd ja sin-
da amši vajastõbõd; ja pūoš-
tuocd sInda ja sin lapsi 
sins ja äb jetat kiv kiv
palo _ sinsjL sīepierast ku s a 
äd ūo tädoi pand eņtš leb-
b3 k'āļimiz aigõ.

Jezus^ tuļ vni _periz 
kord _jedmõl eņtš kāndatimist 
ja kūolimist Jeruzaleme, Ku
ta voļ lešgõl sand, nej ta 
neiz ama vJeruzalem j-algab
süritõ, knašõmt ja rikust.
Aga siedā tykkiz nads Iz and
Jēzus iz sā sugid rīemli-
zoks, aga kyl _ yrgiz itko
yļ Jeruzalem, Õrastiz mīez
itkub ja orastiz_ ka _ Jēzus
um itkõn, Set_ kāds kūošos
bxbõlõs um _kītot, ku Jēzus
um itkõn. Siest _ võib sādo
aru, ku väggõ sūr um siz
vond Izandõn sydam puoddiņji
ja mur, _ku tām_ silmšti at 
yrgõnd kynõld viero. Meg txe- 
dam, ku Jēzus um itkõn eņtš 
ārmaz _ sõbra Lats arus kālma 
jūs, sfest ku Latsarus kūo- 
limi vvoļ Izandõn _ väggõ kib- 
<ļi aša. Ja ni mēg luggõm
ku Izand um itkõn tuoista
kõrd yļ Jeruzalem. Mikšpie- 
rast siz Jēzus itkiz yļ
Jeruzalem?- Jēzus tiediz ja
tūndiz Jeruzalem sūr j.i ja
vierpunniši patudi. tīediz, 
ku v Jeruzalem iz ūo_ pand 
mikšmõks profetidi, kienļi Ju­
mal voļ Jeruzalemõ kaimõn, 
Nänt opatikši ja radziņti- 
mizi Jeruzalem rouvz vist 
tat kūlo äb ka eņtš sy-
damd jūr võttõ. Jumal pro-
fetõd sait Jeruzalems vā- 
jastõt ja äbjõvist pidtõt. 
Pāgiņ profetidi sai Jeruza-

lems kividõks mäzõ rabdõt
ja jara taptõt. Jumal tä­
rnist Jeruzalem iz ūo tadõl
pand ja voļ yrgõn jellõ
eņtš mxel pierrõ. Ka _tanda,
Jezusõ, Jeruzalem iz _ ūo vas­
tõ võttõn äb ka külõn täm
opatõkst. sūrd vvoļt Jeruzalem 
patud ja eņtš lebbokāļimiz
aigõ se iz Ū5 pand tädõl.
Ku ni Jezus periz kõrd_
tuļ Jeruzalemõ, nej ta
diz, ku ni Jeruzalem letbo-
kāļiijiz alga _um loppõn .̂ja
ku v üz äb sā emiņ andtõt.
Eņtš vaim sllmadõks Izand
neiz ka mingist pävsd ni 
tulbõd yļ Jeruzalem. Ta neiz
ku ukkõlemizõs kabed Jeruza­
lem rouvz, klend vail ta
voļ likkõn, opatõn ja pā­
giņ jõvvõ ja alastõmt txend.
Ta neiz ku aigalizõ ja
igabizõ ukkõ_ lemizõ kabõd 
ne rouvz, kxeņ$i ta _ nej
väggõ ārmastiz ja kīraļi ta
täz kubbõ kuopyõ, nej kuj
kana küoyõb kubbõ kaņkiši 
tibõd ala. Aga Jeruzalem voļ
kxerõn tämmõn ka sälgõ,
nejxš kuj profetõdõn, Siedā
ammõ eņtš vaim. sllmadõks
nads Izand sydam puodiz 
väggõ kibļistiz yļ Jeruza­
lem ja täm rouvz;- kyndõld 
tuļt täm siļmiz ja Izand
itkiz.

Nej Izand Jezus itkxz
sie _kõrd _ yļ Jeruzalem,vkis
iz ūo tadõl pand eņtš
lebbokāļimiz aigõ, Nej ta 
um itkõn, ja vel paldip
itkub, ka yļ amad ne rouvz, 
•jälgabõd ja rovd kis äb
uot pannõd mikŠmõks Jumal
kaimdõt 1 otsimist ja radziņ- 
timxst, aga kyl^ ukkõ_ lemiz 
laigõ riekko kāds, at pa­
tud sizspl jellõs jara kul- 
tõnd eņtš tõuvrõz _ lebbõka- 
ļimiz aiga. Täm silma ^vel
paldiņ yldõ touvõst nab
jegayd rišting jelamistv ja 
siedā _ kuj jegayks eņtš 
lebbokāļimiz aigal j elab.

Tõuvrõz kristiil Kuj sa
arrõd, mingiz mxelkõks Izand

Jēzus va^tlõb tämpõ_ sin päi?
Kuj um sin lebbokāļimiz al­
gaks? Kas ka sinnõn se um
juba piddiz länd? Aga kas
sa kitõd, ku sinnõn vel
mitsug äb ūo vvond lebbõ-
kāļimiz aigõ? AŽ sa nejv
arrõd, siz mädl set eņtš
jelamiz riekko, kylab siz
sydsm tõuvitõst äb tuļ jed-
dõ set set äda ja mur
pävvõ - pävvõ seļļisto, ku ama 
sin jelami näg£iz lem la-
lamõks ja joutõmõks. Nägtjiz,
ku Jumal volks sīnda j ara
unnõn* Aga tez madlõd ilm
unda yö^i, mis ūod vļļo v
lassõn, ku mingi r l läps,
või ent 3 li, või mil ormaz 
risting um bre1<1õn pids pa­
tud ja ilm Jumal jelamiz
süodõ, ja sin _sydam mur ja 
puoddimiv voj. sūr yļ _sīe.
Või tez madlõd vastõkemizi,
äbvonnõ, rujjõ ja mudõ äbjõv-
võ mis tuļ yd tuo i z ta­
gan sin jelamiz riek pai.
Vel võib võida kylma küo-
lõm keš võtiz vsinnõn jara
mingiz ärmaz risting. Se voļ
sinnõn seļļi napsa, mis paņ 
sīnda lem paikõl ja vmõt-
lõm lebbõ, misv um risting
jelami,, kus risting īeb pier-
rõ kuolimist, ja _kus sa iž
led, ku küolõm vib ka sin 
jara sīest māīlmast. Ne tyk­
kiz seļļist suggimist sin
jelamiz riek pai ät von”
nõd sinnõn Jumalõst kaimdõt,
ne voļt sinnõn sin lebbõ-
kaļimiz aigaä pävad. Aga vel;-
Võib võida sinnõn at vond
ka pävad, ku Jumal jõvam ja
alastõm um vond rikastiz
sin ymmar, ja rīem ja voņ
puskud õdriksist sin jelamiz
riek päi. Ka ne, seļļist pä­
vad at vonnõd sinnõn lebbõ-
kāļimiz aiga pävad, ka nänt- 
kõks um Jumal sīnda votšõn.-
Luggiji, kas sa uod pand
tädõl eņtš lebbokāļimiz aigõ?
Võib võida, ku tämpõ Izand
Jezus tuläb periz kõrd ka
sin jür ja ku tämpõ um
sin lebbokaļiņiz aiga _ perri
pava, Siepierast pan tädõl
eņtš lebbõkäjLimiz aigõ, kunts
v-el äb ūo obbo.

E.V,

Mel.Ak galva asinaina,
Kīen jürõ võimõ ladõ 
meg Izand, veggi, sūr,
Az jeļamistõ^nadõ
Meg täm, ku "yd Sin jür,
Sin sõnad attõ seļļist,
Ku tüobõd jelamist;
Sxe Sina kuolõs peļļist,
Ku mäd jedst kändatist.
Kis uskõ võib Sinvpalõ,
Nej Sina kitist īz.
Sien jelami līb salõ 
Sin jus igani siz,
Äbty Izand,*_mäddõn uskõ, 
Ents sõnn5 inda Sa,
Laz virgtõg veimõnt puskõ, 
Ku võib tez kazzõ ta.
Sa leba, touvõst andtõt,
Sa jelamistõ_tüod,
Mäd jedstõ kiloks pandõt, 
Sa ainagi_set ūod.
Kis Iza jür võib vīdo 
Yd me<ļi patlizi,
Ta, ärmaz Jesus, lldõ 
Ka mäddõn Pästaji.

Päp Erviö 
äb ūo emiņ Eesti-Ingeris,

Kuj _ Eesti ja süomõd 
mä aigakerad tieutist, siz um 
päp Erviö, kis ka mäd, līvlist, 
jur v tuļi Ingerist jara länd, 
tägiž Suomõdmälõ ja nej siz 
ka mäddõn äb ūo _emiņ luo- 
tõkst tända täs nadõ,ja kül-
dõc Sydamõst tiennõs um mäd­
dõn livlistõn ytõluggõ mad- 
lõmõst _päp Erviö, kis võtiz
eņtš pai _ siedā lälamt, oppõ 
livlist_ kieldö, laz meg või- 
gõm küldõ Jumal sõnnõ je-
makīels, kis iz karta pitkõ
Eiekkõ mäd jür, ja vajjp
kadõ kylast_ kyllõ livlizi 
j um ai sõna jür kubbõkutscs, 
Sydamõst meg tarmõm ka, laz 
tämmõn j a täm aimõn yņi
lägõ Jumal pyvastõm ja vop.51,

K.Stalte.

Üd testament jag.
Mingiz kakš aigastõ 

tāgizpe$i_ līvlist kīelo yļ- 
nustõt ūdst _ testamentõst um 
ni Kerättäjä-Yt süomõömal ulz- 
andõn neļa evangeliumõ ja 
apostõld työd.

Kyl um sūr piit oks, ku

äb ūo võind ama testament
ulzõ tulda, aga tadõl pands
sürd kuludši, mis seļļiz ran­
to ulzändami kyzub um sie-
gid imlõmõst yļ seļļiz sūr
kristliz v ärmastõks, ja armas- 
tõks eņtš piskiz sugrov,_
mäd līvlist vastõ mis suom­
ii st at nagļond, sīe jag
ulzandõs,

Pāgiņ tienard; J; st l

Midagid yļ ulzStund 
ūd testament.

Suomiist at näg^Snd eņtš
sūr jovsmīel ja at mäd 
pierast ulzõ andond sūrim 
jag ūdst testamentõst līvlist 
kiels. Min lītiz kera tāmi
äo ūo se, siedā ylzõnägjr-õ 
ku.jjen lalamt, vajjo _ja murtõ 
ja kulidi seļļi sūr työ^
ulaandajid pūolst um kyzzõn,
Ma luouöb ku_ līb mingi mū, 
kt.sv siedā tīeb, Mina _ tāks
eņtš kērsks kiero līvlist 
pūol, ja kyzzõ: Kuj līvlist
310 rānto vastõ võtabõd? Kas
set _nej, kuj_ se sāb jega- 
yd āraliz rāntoks tiedot^ ku
ta sāb jarapandõt, võib voi­
da vel papier siilo _ vänd­
tõt ja siz loutš pal jara
gläbdõt? - Seļļist mõtkõd Herät- 
täjä-Ytõn, ūo ļt õ s yļ rānto 
ulztulmiz äb _ ūot vonnõd,, Ta 
lūotiz, ku līvlist tämsõ
votsõbõd_ kovalitõ iganiz je-
lamiz pierast.

"Rāndakēļ, min iemakēl, 
pyva minnon um sin 3ļ ", 
kilub tuntõd līvlist _ loul,
Pyvad sugandõkst ylzkeratõt 
mäd _jedst K&äklSMJlXX pyvas
jemakīels, kas siz seļļiz
rantõn äb laks jmäddon käd-
kordaliz pyvan võida, mis 
m-3g j egas vabas yrgs käddõ
võtaks öm tämsv luggõksõm ja 
tamstõ opatiksi võtaksõm, rän- 
tõn, missõ mēg mittõkunagid
jaragläbbõ ja kädud vaild
ulzõ andõ äb sõitaksõm?

Ja vel um tuoi aža,
mis võib _ jegayd līvliz in-
teressõ rānto pierast virgtõ,
se um se, ku täms at
1.! eudtobõd vanad, pigataga j a- 
rsundõt līvlist kiel sõnad
ja formõd. Od vpal lüodõt 
sõngli, missõ ykš ja tuoi,
:• I testament ulztulmiz rokan- 
des, um kartõn, täms pigataga

äb üo._ Az um, siz olingi 
väggõ _ārali ja ka yldiņ 
aru sädõb, nej ku se mit-
tõsuggõ siļmiz äb _sada.

Äb tads yļ _rānt<5 mittõ
mingist kritikõ meratõ, ma
täks kuolmandõmõks vel mad- 

* lõ set sīe, ku ta um yļ-
nustõt, kuj se e^izsõnas um
k.vtõt, grielõd. klelst, se um
kūodin sīesb kielst missõs 
vanastõ evangeliuncd ja apos-
tõld työd voļt ylzõkeratõt, 
ja um leb sīe ler.g.1 Ilm
ezmiztekstön, ku.j _vädsmingi ;jed- 
mili yļnustarni raūsi keļis,
mis ka jegaydõn sīe rānto
võib tīedo verclizõks.

-livii,-

Kuj nõra um^nüordõ puoisõ0 Kuozzon, 1
Pizar kyla-st - um, land ykš vana miez eņtš puogaks, nuor*'

puoisõks mierrõ, rovad pai,
tūrskidi kopõltõm, Rovad_ at
mingiz seis verstõ mõnaigast 
jara, ne j ku ne at vonnõd
yllõ mier salgas. Aiga um 
vond väggõ knaš , vaga. Tas
ne nabõd ku_ mierstõ, nüzõb 
ylzõ _vied pai väggõ knas 
naistpūoļi. Amā keja_ um vond
vied pai, ne j ku rīndad at 
vonnõd nädõbõd, Naisjpūoļizon
at vonnõd sürd knassõd vi- 
rist ibukst ja sinņiz sil­
mad. Nagrõs ta um vaptlon 
nūor kalamīe pai ja um
vöilõn kädudõks^ näg^õs laz 
tulgõ tammon yņi. Ku puois 
äb ūo larcU um vajjõn vied
ala tagis. Aga räz v aiga- 
pierrõ um tund tegiz vied
palõ, um vöilõn käd.udoks ja
nejīz nagros _vaņtlon pūois 
pai. Ni nüormiez um tand
yökõ mierrõ, aga iza um
piddõn. täm vizas ja _äb ūo
lasson. Ni nõra um länd
tuoistakõrd vied ala ja ka-
lamied aj? külõnd vied allõ
nej knaŠsõ lõlamist mingist 
ne mittõkunagid külõnd. ist
ūot, Rāz aigapierrõ, un
neitst kuolmõs kõrd tund
vied pai ja kutsõn kadu-^ 
dõks võilõs puoisõ. Ni puois
äb ūo emi9 sõitõn_ eņtšta 
vastõ piddõ, um nüzõn _pys-
tõ ja um yckõn jucrkürs
mierrõ kuokin nora kädud
vail. Iza um set sioca
nand, ku püga neraks_ kubbõ-
akkõnd at muclmod DW jara-
v aj j end o

Kõps.
(lapst loul) ,

"Piski kõps,kus sa lad?n-
"Ma lab mai ts õrn natidij "- 
"Ala li,kyl sa naa,
Sin päi õrštõb piņidiļ"
Kõps iz kül,yökiz sin,
Na£õd väggõ maitsitõ,
Siedā neiz yldiņ piņ,
Ajliz ulzõ ; ■ano,
Kõps ni jäigad vāldiņ. paņ,v
Tämmõn tagan ruoikiz_K2sants 
Uttös,kiukõs,mõtsõ sāņ^- 
0 sa irmõz, mingi dantsi

Ulzändaji:M,Stalte, 
Tuoimi ji;K.Staite.
Adres slazirbe.. Latvija,

Kuj kagten um nõya 
kuoig pai vieddõn.
Nänt aigastõd um Vantagt

länd ykš sürläja Gotlandõ
kēja kivid tagan, _Laja päi 
at vonnõd kuolm v miestõ kap­
ten ja vel _käkš rüordõ
puoisõ, Zviedrmäl_ vost.önd ke- 
jidi ne at. püritõnd^ fcucdai
tägiz, _ ?d pyvapäva uon&zõl,
nej kīela _küd aigal attö
ne kaks nüordõ mäggönd ja
kaoten um vond yksiggiy yl-
lõ. Aiga um vond väggö va­
ga, Ni kapten um kulon ku
lo ja saps jus ne ka mi-
dagist likkõks, Täma_ vaņtlon
yļ pardo ja um v nänd ku
sāl um vond knaš nuor naist-
pūoļi sūrd pitkad virist
ibukstõks ja nej knaš min­
gist ta mittõkunagist vel iz-
up nänd, Kapten um mõtlön:
Sie laks käddõ sädõ, Ta _voļ
juba jedmõl kulõn yļ nõrad,
ne mierrouvz, ja tiediz, ku
se & i'š ni ykš nešti um,
Tiend pientist kieudstõ yis- 
tõb lentš ja viskõn sie
nõ.ran palõ ja vieddõn täm
vied sizald ulzõ läja dek
pai, Nora um_ vond, yļļipūol
risting, allipüol kala. Ni
kapten um ajjõn ka ne koks
ylzõ, laz ne _ ka tulgõd
vaņtlom, Ku nõra um vond
läja päi siz um lend aiga
nej vagaks ku mittõ ibuks
äb üo_ likkõn ja läja äb
ūo länd mittõ räz ka_ jed-
dõpõiji, ta u$ pllõn yds
küozos paikai. Kapten gura kī- 
tõn ku li ji sie nora vi- 
mõst Väntõ nägtõbõks yļ mis
siz ta pāgiņ rädõ saks; um
pand sūr vann vai sm _ vieta
tädõks ja um pand nõra sl-
nõ Aga nõra at ama
aiga j uokš õnd kyn$ õld s i i ­
sti ne ka kreļļod ja yto- 
luggõ ta um nustõn eņtš
kädüd ylzõ, ne ka pallos
nõdi kuolmõ.

Ku kapten um länd nov-
võm, _maggõm ja ne kaks yd
at ienõd siz ne at nänd
ku vied siz ai, v miersõv um 
vel pāgiņ seļļizi knasidi
naistpūoļizi. Tirmaņ um _pand 
eņtš käd vann aiga päi,
Nej nõra um akkõn eņtš
pienõd ja piemdõt suormödõks
tämv käd vizzõ ja ^vieddõn
eņtš sü jür ja kyn^õld at

jüokšõnd tämmõn pids puoski­
di mäzõ, _ Nūor tīrmaņon sy- 
dam äb ūo emiņ arm andõn.
Ta um länd ja ajjõn kapten
ylzõ ja kltõn, ku se nõra 
um tegiš v mierrõ tägiš las- 
sõmõst, EŠmöks. kapten äb ' ūo 
tänd siedā tledõ,v aga ku 
muolmõd nūord puosid at ki-
tõnd kuv laian võib äbjõvist
ladõ, az ne siedā äb tfet,
siz kapten äb ūo ka_ emiņ
vastõ rõkandõn, Nora sänd_
vied sillõ um länd yldīņ
puoijõ, Raz aiga pierrõ at
vcnnõd _nadõbõd vied päi set 
gõyo nõridi. Ne at vonnõd
ydtuoizõn käddõ akkõnd, at 
•võilõnd kädudõks_ ja klannõnd, 
neka tiennös laja miedon.

Ni um suggõn tcš tul-
dõ, nõrad at ienõd tagan 
3.õlam ja läja um j oudon 
jõva tulkõks Vänta jougö
sizzõl.

Dr.Loorits_kubbõ kuoy-
döt randa nizist.


